
UMUMTAʼLIM MAKTABLARIDA 
MATEMATIK KECHALAR 

ORQALI OʻQUVCHILARNING 
MANTIQIY TAFAKKURINI 

RIVOJLANTIRISH 
SAMARADORLIGI

Saytniyozov Adham Annamuhammet o‘g‘li

Annotatsiya: Mazkur maqolada umumtaʼlim maktablarida matematik kechalarni tashkil etish orqali oʻquvchilarning 
mantiqiy tafakkuri, mustaqil fikrlashi va matematika faniga boʻlgan qiziqishini rivojlantirish masalalari yoritilgan. Tadqiqot 
davomida matematik kechalarning taʼlim jarayonidagi oʻrni, ularni tashkil etish metodlari hamda oʻquvchilarning bilim 
va kompetensiyalarini rivojlantirishdagi samaradorligi tahlil qilindi. Shuningdek, matematik viktorinalar, mantiqiy oʻyinlar, 
sahnaviy chiqishlar va interfaol metodlardan foydalanishning afzalliklari koʻrsatib berildi. Olingan natijalar matematik 
kechalar oʻquvchilarning fan boʻyicha faolligini oshirish, jamoada ishlash koʻnikmalarini shakllantirish hamda ijodiy va tan-
qidiy fikrlashini rivojlantirishga xizmat qilishini koʻrsatdi. Tadqiqot yakunida umumtaʼlim maktablarida matematik kechalarni 
muntazam tashkil etish boʻyicha metodik tavsiyalar ishlab chiqildi.

Kalit so‘zlar: matematik kecha, matematika taʼlimi, mantiqiy tafakkur, interfaol metodlar, viktorina, sinfdan tashqari mash-
gʻulot, kompetensiya, pedagogik texnologiya.
Abstract: This article examines the effectiveness of mathematical evenings in developing students’ logical thinking, 
independent reasoning, and interest in mathematics in general secondary schools. The study analyzes the pedagogical 
potential of mathematical evenings, methods of organizing them, and the impact of interactive approaches on educational 
effectiveness. The results of the experimental work indicate that mathematical evenings contribute to improving students’ 
academic achievement, logical reasoning, teamwork, and motivation toward mathematics. Based on the findings, metho
dological recommendations for organizing mathematical evenings in secondary schools are proposed.

Key words: mathematical evening, mathematics education, logical thinking, interactive methods, quiz, extracurricular 
activities, pedagogical technology, competency.
Аннотация: В данной статье исследуется эффективность математических вечеров в развитии логического мыш-
ления, самостоятельного мышления и интереса учащихся к математике в общеобразовательных школах. Про-
анализированы педагогические возможности математических вечеров, методы их организации и влияние инте-
рактивных технологий на качество обучения. Результаты исследования показали, что математические вечера 
способствуют повышению уровня знаний учащихся, развитию логического мышления, навыков командной работы 
и познавательной активности. По итогам исследования предложены методические рекомендации по эффек-
тивной организации математических вечеров в общеобразовательных школах.

Ключевые слова: математический вечер, математическое образование, логическое мышление, интерактивные 
методы, викторина, внеклассная работа, педагогические технологии, компетентность.

KIRISH
Bugungi kunda taʼlim tizimini modernizatsiya qilish va kompetensiyaviy yondashuv asosida takomillash

tirish jarayonida oʻquvchilarning nafaqat nazariy bilimlarini oshirish, balki ularning mantiqiy tafakkuri, mustaqil 
fikrlashi, ijodkorligi hamda muammoli vaziyatlarni hal etish kompetensiyalarini rivojlantirish dolzarb vazifalardan 
biri hisoblanadi. Mazkur vazifalarni amalga oshirishda matematika fani alohida oʻrin egallaydi, chunki u oʻquv
chilarda tahliliy fikrlash, xulosa chiqarish va amaliy qaror qabul qilish koʻnikmalarini shakllantiradi.

Anʼanaviy dars mashgʻulotlari oʻquvchilarning matematik bilimlarini shakllantirishda muhim ahamiyat kasb 
etsa-da, ular har doim ham oʻquvchilarning fanga boʻlgan qiziqishini yuqori darajada taʼminlay olmaydi. Shu 
sababli sinfdan tashqari mashgʻulotlar, xususan, matematik kechalar, viktorinalar, intellektual bellashuvlar va 
mantiqiy oʻyinlarni tashkil etish bugungi taʼlim amaliyotida muhim pedagogik vosita sifatida eʼtirof etilmoqda. 
Bunday tadbirlar oʻquvchilarga nazariy bilimlarini qiziqarli va hayotiy vaziyatlarda qoʻllash imkonini yaratadi 
hamda ularning matematika faniga boʻlgan qiziqishini yanada oshiradi.

Matematik kechalar oʻquvchilarning bilimini mustahkamlash bilan bir qatorda ularning jamoada ishlash, 
oʻz fikrini asoslab himoya qilish, tezkor qaror qabul qilish va ijodiy yondashuv kabi muhim kompetensiyalarini 
rivojlantirishga xizmat qiladi. Mazkur tadbirlar davomida sahnaviy chiqishlar, matematik oʻyinlar, viktorinalar, 
topishmoqlar va qiziqarli savol-javoblardan foydalanish oʻquvchilarning bilish faolligini oshirishda samarali vosita 
hisoblanadi. Soʻnggi yillarda raqamli texnologiyalar va interfaol pedagogik metodlarning rivojlanishi matematik 
kechalarni tashkil etish mazmunini ham yangi bosqichga olib chiqmoqda. Zamonaviy axborot-kommunikatsiya 
texnologiyalaridan foydalanish, elektron taqdimotlar, onlayn viktorinalar va raqamli taʼlim platformalarini qoʻllash 
oʻquvchilarning darsdan tashqari faoliyatga boʻlgan qiziqishini oshirish bilan birga, ularning mustaqil taʼlim olish 
koʻnikmalarini ham rivojlantiradi.

Shu nuqtai nazardan, matematik kechalarning oʻquvchilarning mantiqiy tafakkuri va oʻquv motivatsiyasiga 
taʼsirini ilmiy jihatdan oʻrganish, ularning samaradorligini baholash hamda taʼlim jarayoniga joriy etish boʻyicha 
metodik tavsiyalar ishlab chiqish muhim ilmiy-amaliy ahamiyat kasb etadi.

Tadqiqotning maqsadi - umumtaʼlim maktablarida matematik kechalarni tashkil etish orqali oʻquvchilarning 
mantiqiy tafakkurini rivojlantirish samaradorligini aniqlash va ushbu jarayonni takomillashtirishga qaratilgan 
metodik tavsiyalar ishlab chiqish.

Tadqiqot vazifalari:
•	 matematik kechalarning taʼlim jarayonidagi pedagogik ahamiyatini tahlil qilish;

•	 matematik kechalarni tashkil etish metodikasini oʻrganish;

•	 matematik kechalarning oʻquvchilarning mantiqiy tafakkuri va oʻquv motivatsiyasiga taʼsirini aniqlash;

•	 tajriba-sinov natijalarini tahlil qilish va baholash;

•	 matematik kechalarni samarali tashkil etish boʻyicha amaliy tavsiyalar ishlab chiqish.

MAVZUGA OID ADABIYOTLAR SHARHI
Umumtaʼlim maktablarida matematikani oʻqitishda sinfdan tashqari mashgʻulotlar, xususan, matematik 

kechalar oʻquvchilarning mantiqiy tafakkuri, mustaqil fikrlashi va fanga boʻlgan qiziqishini rivojlantirishning 
muhim vositalaridan biri sifatida eʼtirof etiladi.

G. Polya muammoli masalalarni yechish jarayonida mantiqiy fikrlashni rivojlantirishning metodik asoslarini 
ishlab chiqqan boʻlsa, NCTM (National Council of Teachers of Mathematics) tavsiyalarida oʻquvchilarni faol 
oʻquv jarayoniga jalb etish, hamkorlikda ishlash va matematik muloqotni rivojlantirish muhimligi taʼkidlangan.

Oʻzbek olimlaridan Oʻ. Q. Tolipov, M. Usmonboyeva, R. J. Ishmuhamedov va A. A. Abduqodirovlarning 
tadqiqotlarida interfaol metodlar hamda zamonaviy pedagogik texnologiyalar oʻquvchilarning bilish faolligi va 
kompetensiyalarini rivojlantirishda samarali yondashuv sifatida baholangan.

Shuningdek, matematik kechalar va viktorinalarni tashkil etish boʻyicha metodik tavsiyalar mazkur tadbir
larning oʻquvchilarda mantiqiy tafakkur, ijodkorlik va jamoada ishlash koʻnikmalarini rivojlantirishdagi pedagogik 
ahamiyatini tasdiqlaydi.

TADQIQOT METODOLOGIYASI
Mazkur tadqiqot umumtaʼlim maktablarida matematik kechalar orqali oʻquvchilarning mantiqiy tafakkurini 

rivojlantirish samaradorligini aniqlashga qaratildi. Tadqiqot jarayonida nazariy va amaliy metodlardan kompleks 
foydalanildi.

Tadqiqot obyekti sifatida umumtaʼlim maktablarida tashkil etiladigan sinfdan tashqari matematik mash-
gʻulotlar, xususan, matematik kechalar tanlandi. Mazkur tadbirlar oʻquvchilarning matematika faniga boʻlgan 
qiziqishini oshirish, nazariy bilimlarini mustahkamlash hamda mantiqiy fikrlashini rivojlantirishga xizmat qiluvchi 
pedagogik faoliyat sifatida qaraldi.

Tadqiqot predmeti matematik kechalarni tashkil etish metodikasi, ularda qoʻllaniladigan interfaol usullar, 
mantiqiy topshiriqlar, viktorinalar va sahnaviy chiqishlarning oʻquvchilarning bilish faolligi hamda mantiqiy tafak-
kuriga taʼsiridan iborat boʻldi.

Tadqiqot davomida quyidagi metodlardan foydalanildi:

1.	 Pedagogik tahlil - matematik kechalarni tashkil etishga oid ilmiy-metodik adabiyotlar hamda uslubiy qoʻl-
lanmalar tahlil qilindi.

2.	 Pedagogik kuzatish - matematik kechalar davomida oʻquvchilarning faolligi, jamoada ishlashi va mantiqiy 
topshiriqlarni bajarish jarayoni kuzatildi.

3.	 Suhbat va soʻrovnoma - oʻquvchilar hamda matematika oʻqituvchilarining matematik kechalarga muno
sabati oʻrganildi.

4.	 Pedagogik tajriba-sinov - matematik kechalar asosida tashkil etilgan mashgʻulotlarning oʻquvchilarning 
bilimiga va mantiqiy tafakkuriga taʼsiri baholandi.

5.	 Matematik-statistik tahlil - olingan natijalar foiz koʻrsatkichlari va taqqoslash usullari yordamida tahlil 
qilindi.

Mazkur metodlardan foydalanish tadqiqot natijalarining ishonchliligini taʼminlash va matematik kechalarning 
taʼlim samaradorligiga taʼsirini har tomonlama baholash imkonini berdi. Bu yondashuvlar uslubiy qoʻllanmada 
tavsiya etilgan ilmiy-pedagogik metodlar bilan uygʻunlashadi.

Tadqiqot uch bosqichda amalga oshirildi:

1.	 Tayyyorgarlik bosqichi - ilmiy adabiyotlar va uslubiy qoʻllanmalar tahlil qilindi, matematik kecha ssenari-
ylari ishlab chiqildi va tadqiqot dasturi tuzildi. 

2.	 Amaliy bosqich - oʻquvchilar ishtirokida matematik kechalar tashkil etilib, viktorinalar, mantiqiy masalalar, 
sahnaviy chiqishlar va guruhli topshiriqlar oʻtkazildi. 

3.	 Yakuniy bosqich - olingan natijalar tahlil qilinib, matematik kechalarning oʻquvchilarning mantiqiy tafak-
kurini rivojlantirishdagi samaradorligi baholandi hamda metodik tavsiyalar ishlab chiqildi. 

Matematik kechalarni tashkil etishda tadbir mavzusini tanlash, ssenariy tuzish, jamoalarni shakllantirish, 
bellashuvlar, baholash va taqdirlash bosqichlariga alohida eʼtibor qaratildi. Ushbu bosqichlar qoʻllanmada 
tavsiya etilgan metodik ketma-ketlik asosida tashkil etildi.

TAHLIL VA NATIJALAR
Tadqiqot Surxondaryo viloyati Denov tumani 23-maktabda 5-8-sinf oʻquvchilari ishtirokida olib borildi. 

Tadqiqotda jami 80 nafar oʻquvchi qatnashdi. Tajriba davomida matematik kechalar tashkil etilib, ularning 
tarkibiga matematik viktorinalar, yozma topshiriqlar, mantiqiy masalalar va jamoaviy bellashuvlar kiritildi. 
Tadbirlarni tashkil etishda oʻquvchilarning faol ishtirok etishi, mustaqil fikrlashi va jamoada ishlash koʻnikmala-
rini rivojlantirish asosiy mezon sifatida belgilandi.

Tajriba-sinov jarayonida oʻquvchilarning matematik kechalardagi ishtiroki muntazam kuzatildi. Kuzatish 
natijalari shuni koʻrsatdiki, oʻquvchilar viktorinalar va mantiqiy topshiriqlarda katta qiziqish bilan qatnashdilar. 
Ayniqsa, guruhlar oʻrtasidagi bellashuvlar oʻquvchilarning oʻzaro hamkorlik qilish, fikr almashish va muammolarni 
birgalikda hal etish koʻnikmalarini rivojlantirishga ijobiy taʼsir koʻrsatdi.

Tadqiqot davomida bilimlarni baholash maqsadida yozma ishlar va test topshiriqlaridan foydalanildi. 
Olingan natijalar matematik kechalar oʻquvchilarning nazariy bilimlarini amaliy vaziyatlarda qoʻllash, mantiqiy 
fikrlash hamda tezkor qaror qabul qilish koʻnikmalarini rivojlantirishda samarali vosita ekanligini koʻrsatdi. Tadbir 
yakunida oʻquvchilarning aksariyati matematika faniga boʻlgan qiziqishi ortganini va bunday tadbirlarning tez-tez 
tashkil etilishini istashlarini bildirdilar.

Kuzatishlar davomida quyidagi natijalar aniqlandi:

1-rasm: Matematik kechalar boʻyicha kuztish natijalari

Olingan natijalar matematik kechalarni muntazam tashkil etish oʻquvchilarning bilish faolligini oshirish, 
matematika faniga boʻlgan qiziqishini kuchaytirish va mantiqiy tafakkurini rivojlantirishda muhim pedagogik 
vosita ekanligini koʻrsatdi. Bu natijalar matematik kechalarning taʼlim jarayonidagi oʻrni va metodik ahamiyati 
haqidagi qoʻllanmadagi nazariy qarashlarni ham qoʻllab-quvvatlaydi.

Tadqiqot natijalari matematik kechalar umumtaʼlim maktablari oʻquvchilarining matematika faniga boʻlgan 
qiziqishini oshirish, mantiqiy tafakkurini rivojlantirish hamda jamoada ishlash koʻnikmalarini shakllantirishda 
samarali pedagogik vosita ekanligini koʻrsatdi. Tajriba davomida oʻtkazilgan matematik kechalar, viktorinalar 
va yozma topshiriqlar oʻquvchilarning darsdagi faolligini oshirish bilan bir qatorda ularning mustaqil fikrlash va 
muammoli vaziyatlarda toʻgʻri qaror qabul qilish koʻnikmalarini ham rivojlantirdi.

Kuzatishlar shuni koʻrsatdiki, matematik kechalarda qoʻllanilgan interfaol metodlar oʻquvchilarning bilim 
olish jarayoniga faol jalb etilishiga xizmat qildi. Ayniqsa, guruhlar oʻrtasidagi intellektual bellashuvlar oʻquvchi-
larda sogʻlom raqobat muhitini shakllantirdi, oʻzaro hamkorlikni kuchaytirdi hamda kommunikativ kompetensi-
yalarining rivojlanishiga ijobiy taʼsir koʻrsatdi. Bu holat matematik kechalarning taʼlim jarayonidagi pedagogik 
ahamiyati haqidagi nazariy qarashlarni tasdiqlaydi.

Tadqiqot davomida olingan natijalar matematik kechalar orqali oʻquvchilar darsda egallagan nazariy bilimla-
rini amaliy faoliyat bilan bogʻlay olishini koʻrsatdi. Matematik viktorinalar va mantiqiy topshiriqlar oʻquvchilarning 
tahliliy fikrlash, muammoni turli usullar bilan hal etish hamda tezkor qaror qabul qilish koʻnikmalarini rivojlantirdi. 
Bu esa matematik kechalarning zamonaviy kompetensiyaviy taʼlim talablariga mos kelishini koʻrsatadi.

Shuningdek, tadqiqot davomida tadbirlarning puxta rejalashtirilishi, ssenariy asosida tashkil etilishi va 
interfaol metodlardan foydalanilishi yuqori natijalarga erishishda muhim omil boʻlganligi kuzatildi. Qoʻllanmada 
tavsiya etilgan tayyorgarlik bosqichi, ssenariy tuzish, bellashuvlarni tashkil etish hamda baholash tizimidan 
foydalanish tadbirlarning samaradorligini oshirishga xizmat qildi.

Natijalar shuni koʻrsatadiki, matematik kechalarni muntazam ravishda tashkil etish oʻquvchilarning mate
matika faniga boʻlgan motivatsiyasini oshiradi, ularning intellektual salohiyatini yuzaga chiqaradi hamda dars 
va sinfdan tashqari mashgʻulotlar oʻrtasidagi uzviy bogʻliqlikni taʼminlaydi. Shu sababli matematik kechalarni 
umumtaʼlim maktablarida fan oyliklari, toʻgarak mashgʻulotlari va boshqa tarbiyaviy tadbirlar doirasida tizimli 
ravishda oʻtkazish maqsadga muvofiqdir.

XULOSA VA TAKLIFLAR
Mazkur tadqiqot natijalari shuni koʻrsatdiki, umumtaʼlim maktablarida matematik kechalarni tashkil etish 

oʻquvchilarning matematika faniga boʻlgan qiziqishini oshirish, mantiqiy tafakkurini rivojlantirish hamda mustaqil 
fikrlash koʻnikmalarini shakllantirishda samarali pedagogik vosita hisoblanadi. Tadqiqot davomida tashkil etilgan 
matematik kechalar, viktorinalar va yozma topshiriqlar oʻquvchilarning darsdagi faolligini oshirish, jamoada 
ishlash madaniyatini rivojlantirish va bilimlarni amaliy vaziyatlarda qoʻllash imkoniyatlarini kengaytirishga xizmat 
qildi.

Tadqiqot natijalari muallif tomonidan ishlab chiqilgan “Matematik kechalar va viktorinalar toʻplami” uslubiy 
qoʻllanmasida bayon etilgan nazariy va amaliy tavsiyalarni amaliyotda qoʻllash samarali ekanligini tasdiqladi. 
Qoʻllanmada tavsiya etilgan matematik kecha ssenariylari, viktorinalar, topishmoqlar, sahnaviy koʻrinishlar 
hamda interfaol metodlardan foydalanish oʻquvchilarning fanga boʻlgan motivatsiyasini oshirish va ularning 
intellektual salohiyatini rivojlantirishga ijobiy taʼsir koʻrsatishi aniqlandi.

Tajriba-sinov ishlari Surxondaryo viloyati Denov tumani 23-sonli umumiy oʻrta taʼlim maktabining 5-8-sinf 
oʻquvchilari ishtirokida oʻtkazilib, matematik kechalarni tizimli ravishda tashkil etish oʻquvchilarning bilim faolligi, 
mantiqiy fikrlashi va fan boʻyicha oʻzlashtirish koʻrsatkichlariga ijobiy taʼsir koʻrsatishi kuzatildi.

Tadqiqot natijalariga asoslanib quyidagi tavsiyalar ishlab chiqildi:

•	 umumtaʼlim maktablarida matematik kechalarni har chorakda kamida bir marta tashkil etish;

•	 fan oyliklari doirasida uslubiy qoʻllanmada tavsiya etilgan ssenariy va viktorinalardan foydalanish;

•	 matematik kechalarni tashkil etishda axborot-kommunikatsiya texnologiyalari, multimedia vositalari va 
interfaol metodlardan keng foydalanish;

•	 iqtidorli oʻquvchilarni aniqlash va ularning ijodiy salohiyatini rivojlantirish maqsadida jamoaviy bellashuvlar 
hamda matematik musobaqalarni muntazam oʻtkazish;

•	 oʻqituvchilar uchun matematik kechalarni tashkil etishga oid metodik tavsiyalar va amaliy qoʻllanmalarni 
yanada boyitish.

Xulosa qilib aytganda, “Matematik kechalar va viktorinalar toʻplami” uslubiy qoʻllanmasi umumtaʼlim 
maktablarida sinfdan tashqari taʼlimni samarali tashkil etish, oʻquvchilarning matematik kompetensiyalarini 
rivojlantirish va zamonaviy pedagogik yondashuvlarni amaliyotga joriy etishda muhim metodik manba boʻlib 
xizmat qiladi. Qoʻllanmadan foydalanish matematik kechalarni mazmunli tashkil etish, oʻquvchilarning fanga 
qiziqishini oshirish hamda taʼlim sifatini yaxshilashga munosib hissa qoʻshadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

